
ଶ୍ରୀଗଣେଶାୟ  ନମଃ  ।
ଓଂ  ଅସ୍ୟ  ଶ୍ରୀମହାମୃତ୍ୟୁଂଜୟସ୍ତୋତ୍ରମଂତ୍ରସ୍ୟ  ଶ୍ରୀ
ମାର୍କଂଡେୟ  ଋଷିଃ ,
ଅନୁଷ୍ଟୁପ୍ଛଂଦଃ , ଶ୍ରୀମୃତ୍ୟୁଂଜୟୋ  ଦେଵତା , ଗୌରୀ
ଶକ୍ତିଃ ,
ମମ  ସର୍ଵାରିଷ୍ଟସମସ୍ତମୃତ୍ୟୁଶାଂତ୍ୟର୍ଥଂ
ସକଲୈଶ୍ଵର୍ୟପ୍ରାପ୍ତ୍ୟର୍ଥଂ
ଜପେ  ଵିନୋୟୋଗଃ  ।

ଧ୍ୟାନମ୍
ଚଂଦ୍ରାର୍କାଗ୍ନିଵିଲୋଚନଂ  ସ୍ମିତମୁଖଂ
ପଦ୍ମଦ୍ଵୟାଂତସ୍ଥିତଂ
ମୁଦ୍ରାପାଶମୃଗାକ୍ଷସତ୍ରଵିଲସତ୍ପାଣିଂ
ହିମାଂଶୁପ୍ରଭମ୍  ।
କୋଟୀଂଦୁପ୍ରଗଲତ୍ସୁଧାପ୍ଲୁତତମୁଂ
ହାରାଦିଭୂଷୋଜ୍ଜ୍ଵଲଂ
କାଂତଂ  ଵିଶ୍ଵଵିମୋହନଂ  ପଶୁପତିଂ  ମୃତ୍ୟୁଂଜୟଂ  ଭାଵୟେତ୍
॥

ରୁଦ୍ରଂ  ପଶୁପତିଂ  ସ୍ଥାଣୁଂ  ନୀଲକଂଠମୁମାପତିମ୍  ।
ନମାମି  ଶିରସା  ଦେଵଂ  କିଂ  ନୋ  ମୃତ୍ୟୁଃ  କରିଷ୍ୟତି  ॥  1॥

ନୀଲକଂଠଂ  କାଲମୂର୍ତ୍ତିଂ  କାଲଜ୍ଞଂ  କାଲନାଶନମ୍  ।
ନମାମି  ଶିରସା  ଦେଵଂ  କିଂ  ନୋ  ମୃତ୍ୟୁଃ  କରିଷ୍ୟତି  ॥  2॥

ନୀଲକଂଠଂ  ଵିରୂପାକ୍ଷଂ  ନିର୍ମଲଂ  ନିଲୟପ୍ରଦମ୍  ।
ନମାମି  ଶିରସା  ଦେଵଂ  କିଂ  ନୋ  ମୃତ୍ୟୁଃ  କରିଷ୍ୟତି  ॥  3॥

ଵାମଦେଵଂ  ମହାଦେଵଂ  ଲୋକନାଥଂ  ଜଗଦ୍ଗୁରୁମ୍  ।
ନମାମି  ଶିରସା  ଦେଵଂ  କିଂ  ନୋ  ମୃତ୍ୟୁଃ  କରିଷ୍ୟତି  ॥  4॥

ଦେଵଦେଵଂ  ଜଗନ୍ନାଥଂ  ଦେଵେଶଂ  ଵୃଷଭଧ୍ଵଜମ୍  ।
ନମାମି  ଶିରସା  ଦେଵଂ  କିଂ  ନୋ  ମୃତ୍ୟୁଃ  କରିଷ୍ୟତି  ॥  5॥

ତ୍ର୍ୟକ୍ଷଂ  ଚତୁର୍ଭୁଜଂ  ଶାଂତଂ  ଜଟାମକୁଟଧାରିଣମ୍  ।
ନମାମି  ଶିରସା  ଦେଵଂ  କିଂ  ନୋ  ମୃତ୍ୟୁଃ  କରିଷ୍ୟତି  ॥  6॥



ଭସ୍ମୋଦ୍ଧୂଲିତସର୍ଵାଂଗଂ  ନାଗାଭରଣଭୂଷିତମ୍  ।
ନମାମି  ଶିରସା  ଦେଵଂ  କିଂ  ନୋ  ମୃତ୍ୟୁଃ  କରିଷ୍ୟତି  ॥  7॥

ଅନଂତମଵ୍ୟୟଂ  ଶାଂତଂ  ଅକ୍ଷମାଲାଧରଂ  ହରମ୍  ।
ନମାମି  ଶିରସା  ଦେଵଂ  କିଂ  ନୋ  ମୃତ୍ୟୁଃ  କରିଷ୍ୟତି  ॥  8॥

ଆନଂଦଂ  ପରମଂ  ନିତ୍ୟଂ  କୈଵଲ୍ୟପଦଦାୟିନମ୍  ।
ନମାମି  ଶିରସା  ଦେଵଂ  କିଂ  ନୋ  ମୃତ୍ୟୁଃ  କରିଷ୍ୟତି  ॥  9॥

ଅର୍ଦ୍ଧନାରୀଶ୍ଵରଂ  ଦେଵଂ  ପାର୍ଵତୀପ୍ରାଣନାୟକମ୍  ।
ନମାମି  ଶିରସା  ଦେଵଂ  କିଂ  ନୋ  ମୃତ୍ୟୁଃ  କରିଷ୍ୟତି  ॥  10॥

ପ୍ରଲୟସ୍ଥିତିକର୍ତ୍ତାରମାଦିକର୍ତ୍ତାରମୀଶ୍ଵରମ୍  ।
ନମାମି  ଶିରସା  ଦେଵଂ  କିଂ  ନୋ  ମୃତ୍ୟୁଃ  କରିଷ୍ୟତି  ॥  11॥

ଵ୍ୟୋମକେଶଂ  ଵିରୂପାକ୍ଷଂ  ଚଂଦ୍ରାର୍ଦ୍ଧକୃତଶେଖରମ୍  ।
ନମାମି  ଶିରସା  ଦେଵଂ  କିଂ  ନୋ  ମୃତ୍ୟୁଃ  କରିଷ୍ୟତି  ॥  12॥

ଗଂଗାଧରଂ  ଶଶିଧରଂ  ଶଂକରଂ  ଶୂଲପାଣିନମ୍  ।
(ପାଠଭେଦଃ ) ଗଂଗାଧରଂ  ମହାଦେଵଂ  ସର୍ଵାଭରଣଭୂଷିତମ୍  ।
ନମାମି  ଶିରସା  ଦେଵଂ  କିଂ  ନୋ  ମୃତ୍ୟୁଃ  କରିଷ୍ୟତି  ॥  13॥

ଅନାଥଃ  ପରମାନଂତଂ  କୈଵଲ୍ୟପଦଗାମିନି  ।
ନମାମି  ଶିରସା  ଦେଵଂ  କିଂ  ନୋ  ମୃତ୍ୟୁଃ  କରିଷ୍ୟତି  ॥  14॥

ସ୍ଵର୍ଗାପଵର୍ଗଦାତାରଂ  ସୃଷ୍ଟିସ୍ଥିତ୍ୟଂତକାରଣମ୍  ।
ନମାମି  ଶିରସା  ଦେଵଂ  କିଂ  ନୋ  ମୃତ୍ୟୁଃ  କରିଷ୍ୟତି  ॥  15॥

କଲ୍ପାୟୁର୍ଦ୍ଦେହି  ମେ  ପୁଣ୍ୟଂ  ୟାଵଦାୟୁରରୋଗତାମ୍  ।
ନମାମି  ଶିରସା  ଦେଵଂ  କିଂ  ନୋ  ମୃତ୍ୟୁଃ  କରିଷ୍ୟତି  ॥  16॥

ଶିଵେଶାନାଂ  ମହାଦେଵଂ  ଵାମଦେଵଂ  ସଦାଶିଵମ୍  ।
ନମାମି  ଶିରସା  ଦେଵଂ  କିଂ  ନୋ  ମୃତ୍ୟୁଃ  କରିଷ୍ୟତି  ॥  17॥

ଉତ୍ପତ୍ତିସ୍ଥିତିସଂହାରକର୍ତାରମୀଶ୍ଵରଂ  ଗୁରୁମ୍  ।
ନମାମି  ଶିରସା  ଦେଵଂ  କିଂ  ନୋ  ମୃତ୍ୟୁଃ  କରିଷ୍ୟତି  ॥  18॥

ଫଲଶ୍ରୁତି
ମାର୍କଂଡେୟକୃତଂ  ସ୍ତୋତ୍ରଂ  ୟଃ  ପଠେଚ୍ଛିଵସନ୍ନିଧୌ  ।
ତସ୍ୟ  ମୃତ୍ୟୁଭୟଂ  ନାସ୍ତି  ନାଗ୍ନିଚୌରଭୟଂ  କ୍ଵଚିତ୍  ॥  19
॥

ଶତାଵର୍ତ୍ତଂ  ପ୍ରକର୍ତଵ୍ୟଂ  ସଂକଟେ  କଷ୍ଟନାଶନମ୍  ।
ଶୁଚିର୍ଭୂତ୍ଵା  ପଥେତ୍ସ୍ତୋତ୍ରଂ
ସର୍ଵସିଦ୍ଧିପ୍ରଦାୟକମ୍  ॥  20॥



ମୃତ୍ୟୁଂଜୟ  ମହାଦେଵ  ତ୍ରାହି  ମାଂ  ଶରଣାଗତମ୍  ।
ଜନ୍ମମୃତ୍ୟୁଜରାରୋଗୈଃ  ପୀଡିତଂ  କର୍ମବଂଧନୈଃ  ॥  21॥

ତାଵକସ୍ତ୍ଵଦ୍ଗତଃ  ପ୍ରାଣସ୍ତ୍ଵଚ୍ଚିତ୍ତୋଽହଂ  ସଦା  ମୃଡ
।
ଇତି  ଵିଜ୍ଞାପ୍ୟ  ଦେଵେଶଂ  ତ୍ର୍ୟଂବକାଖ୍ୟମନୁଂ  ଜପେତ୍  ॥
23॥

ନମଃ  ଶିଵାୟ  ସାଂବାୟ  ହରୟେ  ପରମାତ୍ମନେ  ।
ପ୍ରଣତକ୍ଲେଶନାଶାୟ  ୟୋଗିନାଂ  ପତୟେ  ନମଃ  ॥  24॥

ଶତାଂଗାୟୁର୍ମଂତ୍ରଃ  ।
ଓଂ  ହ୍ରୀଂ  ଶ୍ରୀଂ  ହ୍ରୀଂ  ହ୍ରୈଂ  ହ୍ରଃ
ହନ  ହନ  ଦହ  ଦହ  ପଚ  ପଚ  ଗୃହାଣ  ଗୃହାଣ
ମାରୟ  ମାରୟ  ମର୍ଦୟ  ମର୍ଦୟ  ମହାମହାଭୈରଵ  ଭୈରଵରୂପେଣ
ଧୁନୟ  ଧୁନୟ  କଂପୟ  କଂପୟ  ଵିଘ୍ନୟ  ଵିଘ୍ନୟ  ଵିଶ୍ଵେଶ୍ଵର
କ୍ଷୋଭୟ  କ୍ଷୋଭୟ  କଟୁକଟୁ  ମୋହୟ  ମୋହୟ  ହୁଂ  ଫଟ୍
ସ୍ଵାହା  ଇତି  ମଂତ୍ରମାତ୍ରେଣ  ସମାଭୀଷ୍ଟୋ  ଭଵତି  ॥

॥  ଇତି  ଶ୍ରୀମାର୍କଂଡେୟପୁରାଣେ  ମାର୍କଂଡେୟକୃତ
ମହାମୃତ୍ୟୁଂଜୟସ୍ତୋତ୍ରଂ
ସଂପୂର୍ଣମ୍  ॥

